
Mazkur to‘plam O‘zbekiston Respublikasi Prezidentining 

“Ma’muriy islohotlar doirasida oliy ta’lim, fan va innovatsiyalar 

sohasida davlat boshqaruvini samarali tashkil qilish chora-tadbirlari 

to‘g‘risida” 2023-yil 4-iyuldagi PQ-200-son qarori 9-bandiga hamda 

O‘zbekiston Respublikasi Oliy ta’lim, fan va innovatsiyalar vazirining 

2025-yil 19-fevraldagi 70-sonli buyrug‘iga asosan Buxoro davlat 

texnika universiteti akademik litseyida 2025-yil 26-aprel kuni “Ta’lim 

jarayonida innovatsion g‘oyalar va texnologiyalarni joriy qilish -  

zamonaviy ta’limning bosh strategiyasi” mavzusidagi Respublika ilmiy-

amaliy konferensiya materiallaridan iborat. 

Matnlarda foydalanilgan misol, ko‘chirma va ma’lumotlar aniqligi 

uchun mualliflar javobgardirlar. 
 

 

TASHKILIY QO‘MITA 

  

S.G‘. Siddiqova 

 

Buxoro muhandislik-texnologiya instituti 

rektori, p.f.f.d. (PhD) 

A. Naimov 

 

O‘zbekiston Respublikasi Oliy ta’lim, fan 

va innovatsiyalar vazirligi Buxoro viloyati 

hududiy boshqarma boshlig‘i 

A.B. Nizomov 

 

Buxoro muhandislik-texnologiya instituti, 

Ilmiy ishlar bo‘yicha prorektor, i.d.f., 

professor 

E.Z. Halimov 

 

Buxoro muhandislik-texnologiya instituti 

akademik litseyi ijrochi direktori, p.f.n., 

dotsent 

TASHKILIY QO‘MITA A’ZOLARI

E.S. Nazarov BDU “Fizika” kafedrasi dotsenti, texnika fanlari

nomzodi

D.T. Norova BDTU akademik litseyi O‘IBD o‘rinbosari

G.I. Nazarova BDTU akademik litseyi MMIBD o‘rinbosari

J.J. Kurbanov BDTU akademik litseyi “Ijtimoiy-gumanitar”

fanlar kafedrasi o‘qituvchisi, falsafa fanlari

bo‘yicha falsafa doktori (PhD)

A.A. Qobilova BDTU akademik litseyi “Ijtimoiy-gumanitar”

fanlar kafedrasi mudiri, filologiya fanlari

bo‘yicha falsafa doktori (PhD)

G.Y. Sherbekova  BDTU akademik litseyi “Ijtimoiy-gumanitar”

fanlar kafedrasi o‘qituvchisi, filologiya fanlari

bo‘yicha falsafa doktori (PhD)

S.S. Halimov BDTU akademik litseyi “Aniq fanlar” kafedrasi

mudiri

I.X. Davlatov BDTU akademik litseyi “Tabiiy fanlar” kafedrasi

mudiri

M.F.Nuriddinova BDTU akademik litseyi “Ijtimoiy-gumanitar”

fanlar kafedrasi o‘qituvchisi, Respublika ilmiy-

amaliy konferensiya kotibi

 

 

 

Anjuman o‘tkaziladigan joyi va manzili: 

Buxoro davlat texnika universiteti akademik litseyi 

Buxoro viloyati, Buxoro shahri, 

Navoiyshoh ko‘chasi 12-B uy 

 

Aloqa uchun telefon raqami: 

Tashkiliy qo‘mita a’zosi: +998905133001 // +998887960808 

TA’LIM JARAYONIDA INNOVATSION G‘OYALAR VA 

TEXNOLOGIYALARNI JORIY QILISH - ZAMONAVIY 

TA’LIMNING BOSH STRATEGIYASI”  
ILMIY – AMALIY KONFERENSIYA 

 
 

KIRISH SO‘ZI 

 

S.G‘.Siddiqova - p.f.f.d. (PhD), Buxoro muhandislik-texnologiya instituti rektori 

 

Hurmarli  mehmonlar, aziz hamkasblar, ilmiy jamoatchilik vakillari! 

Avvalo, siz azizlarni bugungi ilmiy-amaliy anjumanda ko‘rib turganimdan 

mamnun ekanligimni bildirishga ijozat bergaysiz. Sizlarni Buxoro davlat texnika 

universiteti nomidan samimiy qutlab, konferensiya ishiga muvaffaqiyatlar 

tilayman. 

Bugungi ilmiy tadbir O‘zbekiston Respublikasi Prezidentining 2023-yil          

4-iyuldagi PQ–200-sonli “Ma’muriy islohotlar doirasida oliy ta’lim, fan va 

innovatsiyalar sohasida davlat boshqaruvini samarali tashkil qilish chora-tadbirlari 

to‘g‘risida”gi qarori 9-bandi va O‘zbekiston Respublikasi Oliy ta’lim, fan va 

innovatsiyalar vazirining 2025-yil 19-fevraldagi 70-sonli buyrug‘i ijrosini 

ta’minlash doirasida amalga oshirilayotgan chora-tadbirlarning muhim bosqichidir. 

Shu asosda 2025-yil 26-aprel kuni Buxoro davlat texnika  universiteti akademik 

litseyida “Ta’lim jarayonida innovatsion g‘oyalar va texnologiyalarni joriy           

qilish – zamonaviy ta’limning bosh strategiyasi” mavzusidagi ushbu Respublika 

ilmiy-amaliy anjumani tashkil etildi. 

Muhtaram ishtirokchilar! 

So‘nggi yillarda yurtimizda amalga oshirilayotgan chuqur va tizimli 

islohotlar zamonaviy ta’lim tizimini shakllantirish, uning moddiy-texnik bazasini 

mustahkamlash, raqamli vositalarni keng joriy etish hamda xalqaro standartlarga 

mos kadrlar tayyorlashga qaratilganini barchamiz yaxshi bilamiz. Ayniqsa, 

innovatsion texnologiyalarni ta’lim jarayonlariga tatbiq etish masalasi hozirgi 

kunda nafaqat dolzarb, balki strategik ustuvor yo‘nalish sifatida ko‘rilmoqda. 

Bugungi anjumanning asosiy g‘oyasi ham — innovatsion fikrlashni 

rag‘batlantirish, raqamli va pedagogik texnologiyalarni uyg‘unlashtirish, 

shuningdek, interaktiv o‘qitish metodlari, masofaviy ta’lim shakllari, sun’iy 

intellekt, virtual ta’lim muhiti, STEAM yondashuvi kabi ilg‘or tajribalarni 

o‘rganish va ularni ta’lim amaliyotiga joriy etishdan iboratdir. 

Hozirgi kunda biz ta’lim tizimining oldida turgan eng muhim strategik 

vazifa — bu o‘qitish jarayoniga zamonaviy, innovatsion yondashuvlarni izchil 

joriy etish ekanini chuqur anglab yetyapmiz. Innovatsiya so‘zi endi faqat 

texnologiya bilan bog‘liq tushuncha emas, balki butun ta’lim muhitining, 

pedagogik yondashuvlarning va eng asosiysi — o‘qituvchi va o‘quvchi 

fikrlashining yangilanishini anglatadi. Shu o‘rinda bir fikrni alohida ta’kidlash 

joizki, zamonaviy ta’lim o‘qituvchidan endilikda nafaqat bilim beruvchini, balki 

motivatsiya manbai, metodologik yo‘l ko‘rsatuvchi, ijodiy sherik va texnologik 

tafakkur egasi sifatida faoliyat yuritishni talab qilmoqda. Shuningdek, o‘quvchi 

yoki talabani “iste’molchi” emas, balki bilim yaratuvchi subyekt sifatida 

shakllantirish — innovatsion yondashuvlarning eng asosiy maqsadidir. 

Bugungi anjuman doirasida yurtimizning turli oliy ta’lim muassasalari, 

akademik litsey va kasb-hunar maktablaridan tashrif buyurgan olimlar, tajribali 

ustozlar, metodistlar va izlanuvchi yoshlarning ilmiy qarashlari almashiladi. 

Ularning ilgari suradigan g‘oyalari, ilmiy-amaliy takliflari ta’lim tizimining 

zamonaviy qiyofasini shakllantirishda muhim asos bo‘lib xizmat qiladi, degan 

umiddaman. 

Aziz anjuman ishtirokchilari! 

Ta’lim sohasida amalga oshirilayotgan har bir islohot, har bir innovatsion 

tashabbus ortida bitta yuksak maqsad mujassam — bu ham bo‘lsa, barkamol, 

kreativ fikrlovchi, milliy g‘ururga ega va global mehnat bozorida raqobatbardosh 

avlodni tarbiyalashdir. Bu yo‘ldagi harakatlarimizda bugungi kabi ilmiy 

platformalar muhim o‘rin tutadi. Shu boisdan ushbu anjumanni nafaqat dolzarb 

masalalar muhokamasi balki, istiqbolli ilmiy hamkorliklar uchun mustahkam 

zamin deb bilamiz. Ushbu anjuman biz uchun ilmiy yondashuvlar, ilg‘or tajribalar 

va innovatsion qarashlarni o‘rtoqlashish, yangi tashabbus va hamkorliklar uchun 

zamin yaratish imkoniyatidir. Bugungi muloqotlarimiz kelajak ta’limining 

mustahkam asoslarini barpo etishda xizmat qiladi, deb ishonaman. 

Yakuniy so‘zimda, bugungi ilmiy-amaliy anjuman ishiga omad tilayman. 

Fikrlar, tajribalar, takliflar almashinuvi barchamiz uchun foydali bo‘lishiga, 

respublika miqyosida ta’limda innovatsiyalarni amalda joriy etishda kuchli turtki 

berishiga ishonaman. 

E’tiboringiz uchun barchangizga chuqur minnatdorchilik bildiraman! 

 

 

KIRISH SO‘ZI 

 

A.Naimov - O‘zbekiston Respublikasi Oliy ta’lim, fan va innovatsiyalar 

vazirligi Buxoro viloyati hududiy boshqarma boshlig‘i 

 

Assalomu alaykum, hurmatli anjuman ishtirokchilari, aziz mehmonlar! 

Hurmatli anjuman ishtirokchilari, bugungi kunda kasbiy ta’lim sohasida 

institutsional yaxlitlikni ta’minlash va boshqaruv tizimi samaradorligini oshirish, 

xalqaro ta’lim dasturlarini joriy etish hamda ichki va tashqi mehnat bozori 

talablariga mos raqobatbardosh o‘rta bo‘g‘in kadrlarni tayyorlash birinchi navbatda 

ustuvor vazifalarimizdan biridir. 

Barchamizga ma’lumki, O‘zbekiston Respublikasi Prezidentining  

“Ma’muriy islohotlar doirasida oliy ta’lim, fan va innovatsiyalar sohasida davlat 

boshqaruvini samarali tashkil qilish chora-tadbirlari to‘g‘risida” 2023-yil 4-

iyuldagi PQ-200 sonli qarori 9-bandiga hamda O‘zbekiston Respublikasi Oliy 

ta’lim, fan va innovatsiyalar vazirining 2025-yil 19-fevraldagi 70-sonli buyrug‘iga 

asosan, Buxoro davlat texnika universiteti akademik litseyida “Ta’lim jarayonida 

innovatsion g‘oyalar va texnologiyalarni joriy qilish zamonaviy ta’limning 

bosh strategiyasi” mavzusidagi Respublika ilmiy anjumanini o‘tkazish 

rejalashtirilgan. 

Anjumanning asosiy maqsadi viloyatda ta’lim sifati va ishchi kuchi 

salohiyatini oshirish, bu orqali mehnat bozori talablarini qondirish, tadbirkorlar 

yukuni yengillashtirish va malakali kadrlarni tayyorlashdan iboratdir. 

“Dual” ta’lim ish beruvchilar ehtiyojlariga mos, yuqori malakali 

mutaxassislar tayyorlashga xizmat qilib, talaba va o‘quvchilarga amaliyot orqali 

tajriba orttirish imkonini berib, bozor sharoitiga moslashuvchan kadrlar 

tayyorlashni tezlashtirish imkoniyatini yaratadigan tizimdir. 

Hurmatli anjuman ishtirokchilari, 

Buxoro viloyati iqtisodiyoti turli sohalarda rivojlanib bormoqda. Misol 

uchun sanoat, turizm, qishloq xo‘jaligi va xizmat ko‘rsatish sohalarida yuqori 

malakali ishchi kuchiga talab ortib bormoqda. Ammo amaliyot ko‘rsatganidek, 

kasbiy ta’lim tizimida tayyorlanayotgan mutaxassislar ko‘pincha ishlab chiqarish 

talablariga to‘liq javob bera olmayapti. Shu sababli oliy ta’limni kuchaytirish, 

ya’ni akademik litsey o‘quvchilarini bilimli, dono qilib tayyorlash va oliy ta’limga 

kirish jarayonini kuchaytirish va kelajakda uzluksiz ta’lim tizimini ta’minlash, 

ilmiy salohiyatli kadrlar tayyorlash bazasini mustahkamlash muhim ahamiyat kasb 

etadi.  

Bugungi kunda viloyatimizda mazkur maqsadni amalga oshirish uchun 

samarali ishlar olib borilmoqda. 

Xususan, viloyatdagi 37 ta texnikumda 2529 nafar o‘quvchi, “Dual” ta’lim 

shakli asosida 1151 ta korxona va tashkilotning bevosita ishlab chiqarish 

jarayonlarida ishtirok etib, kasb-hunar o‘rganmoqda. Shuningdek, 5 ta akademik 

litseyda 444 nafar o‘quvchi taxsil olmoqda. Jumladan, Buxoro davlat texnika 

universiteti akademik litseyida o‘quv yili bitiruchilarining 96-98%  OTM da 

o‘qishini davom ettirib kelmoqda. Ushbu yutuqlarni qo‘lga kiritishda ushbu 

akademik litsey jamoasi va rahbariyatining xizmatlar benihoya kattadir.     

Hurmatli anjuman ishtirokchilari! 

Ushbu ajjuman doirasida o‘rta bo‘g‘indagi kadrlar tayyorlashda muvjud 

muammolar o‘z  ilmiy yechimlarini topishga asos bo‘lib xizmat qiladi deb umid 

bildiramiz va anjuman ishiga omad tilaymiz va uning tashkilotchilariga o‘z 

minnatdorchiligimizni bildiramiz.     

 

Barchangizning faoliyatlaringizda omad va muvaffaqiyatlar tilayman! 

E’tiboringiz uchun rahmat! 

RAQAMLI TA'LIM MUHITIDA TALABALARNING KOMMUNIKATIV 

KOMPETENTLIGINI SHAKLLANTIRISHDA MOBIL ILOVALARNING 

O‘RNI 

 

U. H. Hayitov - p.f.f.d.(PhD)., dotsent, BuxDU. 

F.F. Norova – tayanch doktorant 

 

Annotatsiya. Ushbu maqolada raqamli ta’lim muhiti sharoitida talabalar 

kommunikativ kompetentligini shakllantirishda mobil ilovalarning o‘rni tahlil 

qilinadi. Mualliflar mobil ilovalarning interaktivlik, real vaqt rejimidagi muloqot 

va jamoaviy ish uchun yaratgan imkoniyatlarini yoritib beriladi. Maqolada turli xil 

mobil ilovalar — onlayn munozara platformalari, taqdimot vositalari, til o‘rganish 

ilovalari hamda simulyatsion o‘yinlar orqali talabalarning kommunikativ 

kompetentligi va ijtimoiy muloqot qobiliyatlari rivojlanishiga bo‘lgan ta’siri ilmiy 

asosda ko‘rib chiqilgan. Shuningdek, maqolada O‘zbekistonda raqamli ta’lim 

sohasidagi davlat siyosati va istiqbolli yo‘nalishlar ham yoritilgan. Tadqiqotlar 

mobil ilovalarning kommunikativ kompetensiyani samarali rivojlantirishdagi 

ahamiyatini isbotlaydi. 

Kalit so‘zlar: kommunikativ kompetensiya, mobil ilovalar, raqamli ta’lim, 

muloqot ko‘nikmalari, onlayn ta’lim, interaktiv o‘quv vositalari, sun’iy intellekt, 

raqamli savodxonlik 

 

Kirish. Zamonaviy ta’lim tizimida texnologiyalarning o‘rni tobora ortib 

bormoqda. Mobil ilovalar, ayniqsa, ta’lim jarayonini samarali qilish va 

talabalarning turli ko‘nikmalarini rivojlantirishda muhim rol o‘ynaydi. Ushbu 

maqolada mobil ilovalardan foydalanib talabalarning kommunikativ 

kompetensiyasini shakllantirishning mohiyati, uning ahamiyati va ilmiy 

tadqiqotlarga asoslangan usullari tahlil qilinadi. Kommunikativ kompetensiya 

talabaning boshqalar bilan samarali muloqot qilish, o‘z fikrlarini ifoda etish va 

guruhda hamkorlik qilish qobiliyatlarini o‘z ichiga oladi. Mobil ilovalar bu 

kompetensiyani rivojlantirishda noyob vosita bo‘lib, ular orqali talabalarga virtual 

va real muhitlarda muloqot ko‘nikmalarini shakllantirish imkoniyatlari beriladi. 

Zamonaviy jamiyatda kommunikativ kompetensiyani shakllantirishning 

asosiy omillaridan biri mobil ilovalarning rolidir. Ilmiy tadqiqotlarga ko‘ra, bu 

kompetensiya talabaning til bilimlaridan tashqari, muloqot jarayonida axborotni 

to‘g‘ri qabul qilish, tushunish va etkazish qobiliyatlarini o‘z ichiga oladi
1
. Mobil 

ilovalar esa bu jarayonda talabalarga interaktiv platformalar, real vaqtda muloqot 

imkoniyatlari va jamoaviy ish tizimlarini taqdim etadi. 

Masalan, L.S.Vigotskiyning ijtimoiy rivojlanish nazariyasiga ko‘ra, 

o‘quvchilarning kommunikativ ko‘nikmalari ularning ijtimoiy tajribasi va 

o‘qituvchi yoki tengdoshlari bilan o‘zaro ta’sirida shakllanadi (L.S.Vigotskiy, 

                                                           
1
 D. H. Hymes, On Communication Competence, Philadelphia: University of Pennsylvaonia Press, 1971 

1978). Mobil ilovalar bu ta’sirni kuchaytirib, talabalarga onlayn forumlar, chat-

guruhlar va video konferensiyalar orqali muloqot qilish imkoniyatini beradi. Shu 

bilan birga, mobil ilovalar orqali talabalarning raqamli savodxonligi ham 

rivojlanadi, bu esa ularning umumiy kommunikativ qobiliyatlariga ijobiy ta’sir 

ko‘rsatadi. 

Ilmiy tadqiqotlar shuni ko‘rsatadiki, mobil ilovalardan samarali foydalanish 

orqali talabalarning muloqot ko‘nikmalarini rivojlantirish mumkin. Mobil 

ilovalardan foydalanib kommunikativ kompetensiyani shakllantirishda quyidagi 

usullarga alohida e’tibor talab qilinadi: 

Onlayn munozara platformalari: Discord, Slack yoki Microsoft Teams kabi 

ilovalar talabalarga guruhlarda fikr almashish, loyihalar ustida hamkorlik qilish va 

o‘z g‘oyalarini taqdim etish imkoniyatini beradi. Bu ilovalar orqali talabalar real 

vaqtda muloqot qilib, o‘zaro hayron qolish va qarshi fikrlarni muhokama qilishni 

o‘rganadilar (Johnson & Johnson, 2020). 

Taqdimot va vizualizatsiya ilovalari: Canva, Prezi yoki Powtoon kabi 

ilovalar talabalarga o‘z fikrlarini vizual tarzda ifoda etish imkoniyatini beradi. Bu 

jarayonda ular o‘z g‘oyalarini aniq va ta’sirli tarzda etkazish ko‘nikmalarini 

rivojlantiradilar. 

Til va muloqot rivojlantiruvchi ilovalar: Duolingo, Babbel yoki Grammarly 

kabi ilovalar talabalarning til ko‘nikmalarini oshirish orqali ularning yozma va 

og‘zaki muloqot qobiliyatlarini yaxshilaydi. Bu ilovalar, ayniqsa, chet tillarini 

o‘rganayotgan talabalar uchun foydali hisoblanadi. 

Simulyatsion o‘yinlar va rollar o‘yini ilovalari: Kahoot, Classcraft yoki 

Minecraft Education Edition kabi ilovalar talabalarga jamoaviy ishda rol o‘ynash, 

muammolarni birgalikda hal qilish va strategik muloqot qilish imkoniyatini beradi. 

Bu usul ularning ijtimoiy va kommunikativ ko‘nikmalarini rivojlantiradi (Gee, 

2003). 

Video konferensiya ilovalari: Zoom, Google Meet yoki Cisco Webex orqali 

talabalar masofaviy muhitda hamkorlik qilish va o‘z fikrlarini ifoda etishni 

o‘rganadilar. Bu, ayniqsa, pandemiya davrida masofaviy ta’limning muhim 

vositasi bo‘lib chiqdi. 

Bir qator ilmiy tadqiqot natijalarlari mobil ilovalarning talabalarning 

kommunikativ kompetensiyasini rivojlantirishdagi samaradorligini tasdiqlaydi. 

Masalan, AQSh da o‘tkazilgan “Mobile Apps and Student Communication Skills” 

tadqiqotda onlayn platformalarda guruhlarda ishlash talabalarning muloqot 

ko‘nikmalarini 25% ga oshirgan (Smith et al., 2021). Yevropa Ittifoqi davlatlarida 

amalga oshirilgan boshqa bir tadqiqotda mobil ilovalardan foydalanish 

talabalarning jamoaviy ish qobiliyatlarini sezilarli darajada yaxshilagan (European 

Commission, 2023). Bu tadqiqotlar shuni ko‘rsatadiki, mobil ilovalar talabalarga 

faqat texnik ko‘nikmalar emas, balki ijtimoiy va kommunikativ ko‘nikmalar ham 

beradi. 

O‘zbekiston ta’lim tizimida ham mobil ilovalar orqali talabalarning 

kompetensiyalarini rivojlantirishga alohida e’tibor berilmoqda. Masalan, 

O‘zbekiston Respublikasining 2022-2026 yilgi strategik rejasida raqamli ta’lim 

vositalaridan foydalanish va talabalarning ijtimoiy ko‘nikmalarini rivojlantirish 

asosiy yo‘nalishlardan biridir. 

Mobil ilovalardan foydalanib talabalarning kommunikativ kompetensiyasini 

shakllantirish ularning zamonaviy jamiyatda muvaffaqiyatli bo‘lishi uchun muhim 

ahamiyatga ega. Ilmiy tadqiqotlar shuni ko‘rsatadiki, onlayn munozara 

platformalari, taqdimot ilovalari, til rivojlantiruvchi vositalar va simulyatsion 

o‘yinlar orqali talabalarning muloqot ko‘nikmalari samarali rivojlanadi. Ushbu 

kompetensiyaning rivojlanishi nafaqat ularning akademik muvaffaqiyatlariga, balki 

ularning ijtimoiy hayotdagi samaradorligiga ham ijobiy ta’sir ko‘rsatadi. 

Kelajakda mobil ilovalar orqali kommunikativ kompetensiyani rivojlantirish 

uchun sun’iy intellekt asosidagi yangi texnologiyalar va individualizatsiya qilingan 

o‘quv platformalaridan foydalanish imkoniyatlari o‘rganilishi kerak. Bu esa 

talabalarni global miqyosda raqobatdosh va innovatsion shaxs sifatida tayyorlashga 

yordam beradi. 

 Annotatsiya.  Hozirgi kunda ta’lim tizimi pedagoglar zimmasiga katta 

mas’uliyat yuklaydi. Ularning ish yuklamasi faqat dars o‘tish bilan cheklanmay, 

balki byurokratik talablar, o‘quvchilar va ota-onalar bilan ishlash kabi qo‘shimcha 

majburiyatlarni ham, o‘z ichiga oladi. Bu esa stress darajasining oshishiga va 

kasbiy charchoq (burnout) sindromiga olib kelishi mumkin. Shu bilan birga 

innovatsion raqamli texnologiyalardan oqilona foydalanish esa, pedagoglarning 

